
auffi-toft, & incontinent [53] apres recotmra fa pleine
fante. Dieti s'entretient volontiers auec les fimples.

Ce bon homme voulant retoumer ce Printemps en
la refidence de S. lofeph, quelques Sorciers, ou plu-
ftoft quelques Charlatans de Gafpe, luy diret qu'il
periroit dans les glaces, en effet la grande riuiere en
charioit vn fi grad nobre qu'elle en paroiffoit quali
toute couuerte: mais fi tu veux, luy dirent ces lon-
gleurs, nous efcarterons les glaces, inuoquons noftre
Demon, par nos chants & par nos tambours. Vous
eftes bien trompez, leur refpondit-il, le Demon a-il
fait les glaces, pour en difpofer? ie m'en vay prier
celuy qui les a fait tout deuant vous, & fe mettant a
genoux, il profere ces paroles, toy qui eft bon, & qui
a tout fait, tu determine de ces glaces aufli bien que
de tout autre chofe; ce n'eft point le mefchant Mani-
tou qui en determine, c'eft toy qui eft tout puiffant,
fi tu veux que nous partions demain prend ces pen-
fees que les glaces s'en aillent, & il n'y en aura plus:
fi tu ne veux pas que nous partions, nous dirons, il
eft le maiftre, ne partons pas. Le lendemain, chofe
,a la verite bien remarquable, foit que les glaces
qu'on voyoit ce iour la, [54] fuffent les dernieres, ou
que Dieu par fa bonte, les euft deftournees a 1'autre
bord de ce grand Fleuue: quoy que e'en foit, la
riuiere parut toute libre, & noftre Chreftien fe moc-
qua des Sorciers. He bien, difoit-il, vos chan[t]s &
vos Manitous, font-ils maiftres des glaces? parts fi tu
veux, luy repliquent-ils, mais C. tu parts tu es perdu,
car il en reuiendrad'autres, qui t'abifmeront. Celuy
qui les a deftournees, refpond-il, a-il perdu fa puif-
fance? ne peut-il pas empefcher leur retour? ils par-
tirent, & enfin arriuerent a bon port.


